
T X O R O A I Z E A 
Arnasei urte kaskarin. Nesku po-

lita. Berrogeita amar abizen eusko-

tar odolean, baña... euskera ez da-

ki, Ezta jakin nai ere. Ez ote da gauz 

egokia euskeraz itz-egitea «minifal-

da« jantzi ezkero? Batek ba-daki! 

Boskarren urtea egin du batxille-

rrean, aurrera dijoa etxeko alaba ku-

tuna, aita-amak jo-ta-kean lana, ala-

ba politari «karrera» emateko...; 

izan ere asko balio du. ala dio ira-

kasleak.. 

—Zuk esaten dezu Maria, euske-
raz umeai itz-egitea kaltegarri dala, 
ikastietan atzeratu egiten ditula... 

—Ez da nik esaten dedana Mar-

tin, mojak neuri esana da. Umeak 

errexago ikasi al dezaten, ez dute 

nai etxean euskera erabiltzerik. 

—Badakizu nere anaia ta bere 

emaztea zein euskeltzale purruka-

tuak diran. Aien etxean ez da eus-

kera besterik egiten, eta beren ala-

ba Edurne, gure Pilartxoen urtekoa 

da; arek seigarren urtea ta errebali-

da egin ditu, ta gurea urte bete atze-

rago. 

—Ene gizona! Beti orretan zera! 

Gure Pilartxo Edurne baño neska 

ederrago da, mutillak ondoren ditu, 

Edurne'ek baño geiago, ta ikasi edo 

ez ikasi, gazterik ezkonduko zaigu. 

Millaka ta millaka Pilartxo ditugu 

gaur euskalerrian. Urte gutxi barru 

guraso egiñik izango diranak... A 

zer etorkizuna gure euskera gaxoa-

rentzat! 

Euskereak, biziko bada, bear-bea-

rreko du sendian iraun araztea. bes-

tela urte gutxian betiko joango zai-

gu. A zer gainbera daraman! 

Ikastoletan lan ederrenetakoa egi-

ten da. Baña ikastolen lanak sendian 

bear du jarraipena, eta sendian da-

bill narraxka. 

Zer balio du gurasoak euskeldun 

izateak. baldin senar-emazteak elka-

rrekin euskera erabiltzen ez badu-

te?... Ikastolan dabilzkite umetxuai, 

bai. euskera egiten zaie, baña aun-

dien artean erdera besterik ez. Eta 

ikastola utzitzen duten artekoa bes-

terik ez dute an ikasi duten euske-

ra. 

Au ere milla ta millaka sendietan 

gertatzen ari dana da, «La niña va 

a la ikastola y ha aprendido muy 

bien el euskera». Baña ortik aurrera 

ezer ez. 

Ekin gogor bat bear da, batez ere 

emakume euskelduna euskelzale-

tzen. Ez dezala uste-izan umea ikas-

tolara eramanakin bere bearkuna be-

te duanik. Berak bear du etxean eus-

kera erabilli. Berak beardu euskera 

ganako zaletasun bizia beregan piz-

tu. Berak bear du gure andereño 

zintzo oien lanari lagundu. «Mis 

niños van a la ikastola». Ez, ez da 

gutxi ez; baña-ez da naikoa. 

Ama euskelduna benetako euskel-

zale egiten gogor ekin bear da. 

Bestela... beste lan mota guziak al-

perrikakoak jasoko da ba, bai, baña 

idaztitegietako apalarik goituenara. 

Noizik beiñ eskuetan artzen diran 

liburuak Io-egiten duten tokira. 

TENE 


